
Ann B 06.05.2018 - 13.05.2018 - Sesta domënia de Pasca n. 23 

Iö se cherdi amîsc 

 St.Ap 10, 25–26.34–35.44–48  |  1 Jan 4, 7–10  |  Jan 15, 9–17 

  

Dal Vangele do San Jan:  

Te chël tëmp à Gejù dit a sü discepui: 9Sciöche le Pere m’à orü bun, insciö ves ài inće 

iö orü bun. Romagnede te mi amur! 10Sc’i osservëis mi comandamënć,  romagnëise te 

mi amur, sciöche iö à osservè i comandamënć de mi Pere y romagni te so amur. 11Chësc 

ves ài dit, por che mia ligrëza sides te os y por che osta ligrëza devëntes plëna. 12Chësc 

é mi comandamënt: Orésse bun un al ater sciöche iö ves à orü bun. 13Al n’é nia n maiù 

amur co sce un dà ca süa vita por sü amisc. 14Os sëis mi amisc, sc’i fajëis ći ch’i ves dà 

sö. 15I ne ves diji nia plü fanć, deache le fant ne sa nia ći che le patrun fej. I ves à dit 

amisc, ćiodich’i ves à comuniché döt, ći ch’i à aldì dal Pere. 16Nia os ne m’ëis chirì 

fora, mo iö ves à chirì fora  y ves à destiné ch’i jëise y portëise früt y che osc früt 

romagnes. Spo ves darà le Pere döt do ći ch’i le periëis te mi inom. 17Chësc ves comani: 

Orésse bun un al ater!  

 

 

 

 

 

 

 

 

 

Chel co m’ô bun, se ten a mia 
parora. Mio Pere ti orarà bun, 
y nos abitarun pa d’el. 
Alleluia. 

 

 Letöres dla GRAN FESTA DL'ASCENSIUN DAL SIGNUR - PALSACRUSC: 

 St.Ap 1, 1–11  |  Ef 1, 17–23  |  Ef 4, 1–13  |  Mc 16, 15–20 



 

 
 

Edema liturgica dai 06.05. ai 13.05.2018 

2018 Ora Mëssa 

6a DOMENIA   06.05 

de  PASCA 

(Pröma Comuniun  

a Rina) 

8.30 ! 

 

 

14.30 

Gran Messa por la comunité 

 + Sepl Moling (Uniun) 

 + Tin Castlunger 

Corona ! 

bato de Lena Huber 

LÖNESC           07.05 
   

 8.00   

Pröm dé dles Crusc por n bun isté 

Prozesciun a Freina!     y s. Messa  

 en onur de s. Ujöp Freinademetz 

MERTESC        08.05              

MERCUI           09.05 
  

19.00 

Secundo dé dles Crusc por n bun isté! 

Prozesciun a Al Bagn!  y s. Messa 

 a onur di sanc dla capela 

 fam. Bernhard Ellecosta 

JÖBIA               10.05                  

VENDRES         11.05      7.25 s. Messa        

 + Vittoria Turnaretscher        

SABEDA            12.05  

s. Pancratius 

 

  5.45 

18.00 

  

Terzo dé dles Crusc por n bun isté 

Prozesciun a La Pli y s. Messa dales 9.00 

Corona de mà 

degöna Messa prefestia! 

ASSENZA         13.05 

Ascensiun dl Signur 

al Cil 

  9.30 

10.00 

Corona de mà 

Gran Messa por la comunité 

 families Zingerle (rengraz.) 

 ++ Sepl y Iule Chizzali 



 

 

 

 

Informaziuns y terminns 
 

Les corones de mà é le lönesc, mercui y vendres dô Messa y sabeda dan Messa 

 

I Jogn dl comun da S. Martin de Tor (Lungiarű, San Martin, Antermëia) organisëia 

en sabeda, ai 12 de ma, le batadú di jogn. I metun man dales 19.30 te salf di stödafüch 

a San Martin. Al é da davagné de bi pesć. Le cost é de 10 euro a copia; un por copia 

mëss ester dl comun! I s’inconfortun a na gran partezipaziun! 

 

La Uniun di Ëi Val Badia Kmb inviëia düć i ëi y i jogn da tó pert ala prozesciun cun 

linternes o ciandëres da se tó do en domënia, ai 13 de ma, dales 21.00. La prozesciun 

pëia ia da Porsenú (Parkplatz Aquarena) y vá cina a Neustift (ca. n‘ora) olach‘al é na 

mëssa solëna. Al vá ia Porsenú na coriera: i interessá dess s‘anunzié pro Leo Crepaz 

(348 40 96 351) o pro Salvester Vittur (333 7247516) cina en vëndres, ai 11 de ma. La 

coriera passa ia dala Burcia da San Martin dales 19.20  

 

Udiënza dla defensuria zivica Gabriele Morandell o de süa colaboradëssa Verena 

Crazzolara, n vëndres ai 11 de mà 2018, dales 14.30 – 16.00, a San Martin te Ciasa de 

Comun. Informaziun y prenotaziun al tel. 0471 946020 

 

En vëndres, ai 18.05.2018 él dales 15.00 tl’entrada dla Ciasa de Palsa a San Martin n 

referat dl dotur Massimo Bernardo da Balsan söl argomënt: “La gestione del dolore e le 

cure palliative”. Düc é bel inviá a chësc referat dër de ütl! 

 

La ponsiun d’injunta Laborfonds: Paiese ite vigni mëis por la ponsiun d’injunta 

Laborfonds? O ponsëise sora da se scrì ite y ores informaziuns plü monüdes? Ëise 

domandes sora i Laborfonds? Les colaboradësses di Laborfonds respogn a Ostes 

domandes en lönesc, ai 14.05.2018 te Ciasa de Palsa a San Martin. Se anunzié por fa 

fora en termin individual pon dal lönesc al vëindres dales 8.00h ales 12.00h al numer 

0474 524 794. 

 

La Uniun dles Porsones Vëdues y Sores dla Val Badia inviëia al peregrinaje a Plaus 

tla dlijia nöia, dedicada a Santa Monica, en jöbia ai 24 de ma.  A San Martin passa la 

coriera n. 2 dales 7.45; dales 8.30 Picia palsa ia dal Lanz, dales 11.00 Mëssa zelebrada 

da siur degan Iaco Willeit  tla dlijia nöia da Plaus, dales 12.00 Marëna tl Hotel Rössl, 

dales 14.30 piunse ia cuntra ciasa sura le Ju de Frara. Le iade y la marëna costa 45 euro; 

prëibel anunziesse dan i 20 de ma pro osta rapresentata dl paisc o por telefon 0474 590 

069. 

 



 
 
 
 
 
 
 
 
 
 
 
 
 
 
 
 
 

 

07.05 - 12.05.2018 Thomas - Sara 

13.05.2018 Tom – Lorenz – Damian - Oscar 

 

12.05.2018 Annamaria Kircher 

13.05.2018 Martina Rubatscher 

  

______________________________________________________________________________ 
 

Impressum: Ploania Antermëia - redaziun Carlo Plazza 
Comunicaziuns: cina la jöbia sëra a carlo.plazza@hotmail.com | 0474 520044 
Download: www.unitepastorala.org  | www.comun.sanmartindetor.bz.it 

Mësses a Rina: Dom 8.30  Lön 7.25  Jöb 7.25 Sab 19.30  Dom 9.45 

Mësses a San Martin: Dom 9.30  Dedol 19.30  Dom 9.30 

I periun por 

La misciun di laics -  

Cristians é tl monn d‘aldedaincö 

sfidá de n gröm de versc; che ai 

sides bugn da ademplí süa misciun 

particolara. 

Maria, tö fancela dl Signur,  
tö nes stas dlungia  
y nes acompagnëies sön 
nosc tru. 
Tö nes dëides, nes tëgnes  
y nes condüjes. 
 
Maria, nosta so tla fede,  
prëia por nos! 

 


